
Aresistencia antifran-
quista en Galiza (A No-
sa Terra) de X. E. Acu-

ña convértese nun manual
de urxencia que se debe vin-
cular á forza coa exposición
que ocupou o Auditorio de
Galicia (Compostela) no ano
2006, Memorial da liberdade,
da que existe un catálogo ex-
cepcional que continúa
abríndonos os ollos, tal e co-
mo fixo a propia exposición
a nos franquear as portas das
casas e das vidas silenciadas
abraiando, sobre todo, ao
alumnado de Ensino Medio
que descubría unha nova
historia. Creo que este libro
de grande actualidade é ex-
celente por motivos pedagó-
xicos. Mostra os acontece-
mentos históricos  máis
esenciais desde 1936 até
1977, desde o golpe militar
deica as primeiras eleccións
democráticas de 1977, nas
que, e isto xa se esqueceu,
só tiñan dereito ao voto as
persoas maiores de 21 anos.
Fica claro que a ditadura
non rematou coa morte do
ditador,  que “salvagardou
boa parte dos seus funda-
mentos orgánicos e xurídi-
cos desde a restauración
monárquica referendada po-
las cortes ditatoriais e que

vai con-
ducir á xefatura do
estado a Juan Carlos de Bor-
bón, anteriormente nomea-
do Príncipe de España polo
ditador”. Obriga a reflectir
sobre a linguaxe, deturpada

e manipula-
da, nunha
historia que
aínda se con-
ta coas pala-
bras dun léxi-
co fascista co-
as que se
inzou as con-
ciencias can-
do Franco tiña
o poder da
“Gracia de
Dios”. Demos-
tra claramente
o carácter pla-
nificado do xe-
nocidio, sabían
a quen mata-
ban, o clima de
terror desenvol-
vido polos cor-
pos represivos, o
colaboracionis-

mo. Relaciona cla-
ramente a ditadura
franquista co catoli-

cismo e coa ideoloxía do na-
zismo. Entre toda a maquina-
ria de represión e tortura, in-
clúese, e isto é moi

importante, a leva, aqueles
milleiros de quintos, obriga-
dos polos militares que ocu-
paron o aparato de estado a
ir á guerra. Preséntase o uni-
verso dos cárceres franquis-
tas. Móstranos a loita pola
defensa da República e pola
restauración da democracia
desde a resistencia, a guerri-
lla antifranquista e o exilio. O
compromiso contra o fascis-
mo que percorría Europa
que levou a galegos e gale-
gas a colaborar  na Resisten-
cia francesa e a sufrir nos
campos de exterminio ale-
máns. Especialmente impor-
tante son as referencias ao
nacemento do PSG, da UPG,
do PCG, de ERGA e de acon-
tecementos da década dos
setenta, tantas veces ampu-
tados, as folgas e mortes de
1972, as últimas execucións
e asasinatos do 75, as mobili-
zacións da cidadanía en de-
fensa da Terra, contra a Cen-
tral Nuclear de Xove ou con-
tra o encoro de Castrelo de
Miño.  Recoméndolles este
libro breve, rigoroso e nece-
sario.

ACUÑA, Xosé Enrique, A
resistencia antifranquista
en Galiza, Ed. A Nosa Terra,
Vigo, 2008, 62 páxinas.

Xoves, 18 de decembro de 2008IV FARO DA CULTURA FARO DE VIGO

L I B RO S

Entre outras virtudes, o
Premio Eusebio Loren-
zo Baleirón de Poesía,

convocado polo Concello
de Dodro e agora editado
por Sotelo Blanco, pode
presumir de ter sido a casa
primeira de moitas autoras
e autores dados a coñecer
nos últimos anos, poetas
que en moitos casos xa con-
citan hoxe o aplauso de ben
lectores.

É máis que probable
que volva suceder outro
tanto con María N. Soutelo
Vázquez, gañadora do cer-
tame na convocatoria de
2007 con Código poético,
volume que supón ademais
o seu primeiro libro indivi-
dual, pois con anteriorida-
de os seus textos circulaban
polas páxinas de volumes
colectivos (así en Poesía Ta-
beirós-Terra de Montes,
2005) e revistas (tal Augas-
Verso, da que era tamén
membro do consello de re-
dacción).

Esta pontevedresa da
colleita do 82, licenciada
en Historia pola Universida-
de de Santiago e hoxe in-
mersa en diversos proxec-
tos de signo artístico, pre-
senta en Código poético
unha visión do fenómeno
da escrita onde vida e litera-
tura acaban por se fundir
nunha única e mesma cou-
sa. Deste xeito, o poemario
técese como un canto
asombrado das miudallas

cotiás, cunha
consciencia plena de que a
existencia se compón de
pequenas sombras, vacuas

etiquetas e tempo ru-
tineiro. Porque non nos son
dadas as illas paradiso e to-

do é sempre moito menos
extraordinario que nos no-
sos soños. Mais o amor fica
á parte, como se a paixón
entre os seres que se entre-
gan fose o único armisticio
posible nesta infinda guerra
de vulgaridade que por ve-
ces nos rodea. É un amor
salvífico, que nos redime
das “soidades/ e distancias/
que nos poboan/ e nos pas-
torean/ como a gando per-
dido nas chairas/ de cada
apartamento/ en cada rúa/
en cada cidade”. E así é,
sendo como somos “in-
constancias” e “fraxilidade
de vidro e maré” e “dor” de-
cote “consumindo de vagar
os días”.

Este singular Código po-
ético de María N. Soutelo
Vázquez, prologado polo
tamén poeta Xosé Henrique
Rivadulla Corcón, conven-
ce pola súa sintaxe constru-
tiva arestada e polimorfa,
de descodificación esixen-
te, amosando amais indis-
cutible habelencia nese in-
ternarse nos complexos te-
rritorios do vivir e o querer
para recordarnos que se al-
go paga a pena é existir na
asunción do milagre do co-
tián e desa deliciosa anor-
malidade que chamamos
Amor.

SOUTELO VÁZQUEZ,
María N., Código Poético,
Ed. Sotelo Blanco,
Santiago, 2008, 81 páxinas.

Cae nas nosas mans este ensaio de María Xo-
sé Queizán no que volve  reflexionar sobre
a condición e a situación da muller, neste

caso centrándose en momentos da historia moi
concretos e de suma importancia de cara aos lo-
gros e de cara ás inxustuzas que de facto sufriron.

A contextualización neste ensaio e histórica e
filosófica. O repaso polas diferentes teorías de di-
versos persoeiros de gran talla intelectual e de
enorme importancia no eido do coñecemento de
todos os tempos pon as fazulas encarnadas. Se
ben é certo que hai que contextualizar e intentar
comprender a época na que se produciron esas
afirmacións onde, por exemplo, en pleno Século
das Luces, se crea un proxecto de Lei para prohi-
bir que as mulleres poidan aprender a ler, o certo
é que a autora acerta amosando como esas afir-
macións misoxinas conviven con outros postula-
dos que nada teñen que ver, polo que albiscamos
xa un certo debate. 

Desde Aristóteles e a súa teoría da alma e da
materia onde está claro que no acto de procrea-
ción o home achega a alma e a muller a materia,
ata Freud coa súa teoría sobre a frustración da
muller por non ter pene, pasando polo conflito
constante vivido na Revolución francesa con res-
pecto ao tema, a autora describe estes procesos
apoiada nun construto teórico e nun coñece-
mento histórico que lle dá verosimilitude e rigo-
rosidade a certas partes do ensaio, pautas bási-
cas que ao noso entender debe ter toda obra des-
tas características,  e debulla cun estilo non
demasiado coidado, por veces case coloquial,
estas teorías ben interesantes onde aprendemos
cuestións valiosísimas que nos axudarán a inter-
pretar aspectos cotiáns da nosa sociedade.

Con todo, se no eido da teorización e da ex-
posición dos feitos concretos cremos que Quei-
zán non decepciona, é no eido da ideoloxía sub-
xacente, na aparición de xuizos de valor onde o
ensaio se resinte por ser demasiado visceral e,
por momentos, fóra da realidade. É esa liña que
separa o ensaio do panfleto. Obra aproveitable.
Sabendo diferenciar o que hai de teórico e ob-
xectivo fronte aos simplimos, reducionismos e
xeralizacións varias cheas de tendenciosidade in-
necesaria.

